
माता महालक्ष्मीचे रूप हे संपत्ती, समृद्धी आणि विपुलतेची प्रतीक मानले जाते. सर्व देवी देवतांमध्ये माता महालक्ष्मीचे स्थान अन्यनसाधारण आहे. माता महालक्ष्मीची मूर्ती ही आपणास सदैव कमळाच्या फुलावर विराजमान असलेली पाहायला मिळते आणि माता महालक्ष्मीच्या हातामध्ये कमळाचे सुंदर फूल पाहायला मिळते जे शुद्धतेचे प्रतीक मानले जाते. 




व्यवसायामध्ये समृद्धी आणि यश प्राप्त करण्यासाठी अनेक दुकानदार व्यावसायिक माता लक्ष्मीचे प्रतिमा पूजन आपल्या दुकानामध्ये करतात. संपत्ती, समृद्धी आणि विपुलतेची प्रतीक असल्यामुळे माता लक्ष्मीचे पुजन अनेक व्यावसायिक करतात. शिवाय प्रत्येक हिंदू घरामध्ये माता लक्ष्मीचे पूजन, मनन व आरती मनोभावे केली जाते. माता महालक्ष्मी जगाचे रक्षणकर्ता असलेले भगवान विष्णुची पत्नी असल्याचे मानले जाते. मनोभावे महालक्ष्मीची आरती करणार्या भक्तांना माता महालक्ष्मी संपत्ती, समृद्धी, चांगले नशीब आणि सूयशाचे वरदान देते.  

	जय देवी जय देवी जय महालक्ष्मी।
वससी व्यापकरुपे तू स्थूलसूक्ष्मी॥
करवीरपुरवासिनी सुरवरमुनिमाता।
पुरहरवरदायिनी मुरहरप्रियकान्ता।
 
कमलाकारें जठरी जन्मविला धाता।
सहस्त्रवदनी भूधर न पुरे गुण गातां॥
जय देवी जय देवी…॥
 
मातुलिंग गदा खेटक रविकिरणीं।
झळके हाटकवाटी पीयुषरसपाणी।
माणिकरसना सुरंगवसना मृगनयनी।
शशिकरवदना राजस मदनाची जननी॥
जय देवी जय देवी…॥
 
तारा शक्ति अगम्या शिवभजकां गौरी।
सांख्य म्हणती प्रकृती निर्गुण निर्धारी।
गायत्री निजबीजा निगमागम सारी।
प्रगटे पद्मावती निजधर्माचारी॥
जय देवी जय देवी…॥
 
अमृतभरिते सरिते अघदुरितें वारीं।
मारी दुर्घट असुरां भवदुस्तर तारीं।
वारी मायापटल प्रणमत परिवारी।
हें रुप चिद्रूप दावी निर्धारी॥
जय देवी जय देवी…॥
 
चतुराननें कुश्चित कर्मांच्या ओळी।
लिहिल्या असतिल माते माझे निजभाळी।
पुसोनि चरणातळी पदसुमने क्षाळी।
मुक्तेश्वर नागर क्षीरसागरबाळी॥
जय देवी जय देवी…॥

	jai devi jai devi jai mahalakshmi
vasasi vyapakarupe tu sthulasukshmi
karvirpurvasini survarmunimata
puraharavaradayini muraharapriyakanta

kamalakare jathari janmavila dhata
sahastravadani bhudhara na pure guna gata
jai devi jai devi…

matulinga gada khetaka ravikirani
jhalake hatakavati piyusharasapani
manikarasana surangavasana mriganayani
shashikaravadana rajasa madanachi janani
jai devi jai devi…

tara shakti agamya shivabhajaka gauri
sankhya mhanati prakriti nirguna nirdhari
gayatri nijabija nigamagama sari
pragate padmavati nijadharmachari
jai devi jai devi…

amritabharite sarite aghadurite vari
mari durghata asura bhavadustara tari
vari mayapatala pranamata parivari
he rupa chidrupa davi nirdhari
jai devi jai devi…

chaturanane kushchita karmanchya oli
lihilya asatila mate majhe nijabhali
pusoni charanatali padasumane kshali
mukteshwara nagara kshirasagarabali
jai devi jai devi…

